Kopja Informali ta' Sentenza

MALTA
QORTI TA' L-APPELL KRIMINALI

ONOR. IMHALLEF
DAVID SCICLUNA

Seduta tat-3 ta' Novembru, 2014

Appell Kriminali Numru. 108/2012

ll-Pulizija

Mark Meli

... OMissis ...

Rat l-imputazzjonijiet dedotti mill-Pulizija Ezekuttiva kontra Mark Meli, detentur tal-karta tal-
identita’ bin-numru 427586(M), talli:

(1) fI-10 ta’ Awissu 2006 gewwa Paceville, San Giljan, ghall-habta tas-1:00 a.m., bil-hsieb li jaghmel
delitt, u cioe’ dolozment bil-hsieb li joqtlu persuna (Mark Bencini) jew li jgieghdu I-hajja tieghu

f'periklu ¢ar, taw bidu ghall-esekuzzjoni tad-delitt liema delitt ma giex esegwit minhabba xi haga
accidentali u’jew indipendenti mill-volonta™ taghhom;

(2) fI-10 ta’ Awissu 2006 gewwa Paceville, San Giljan ghall-habta tas-1.00 a.m., minghajr il-hsieb li

joqtlu jew li jgieghdu I-hajja ta’ haddiehor f'periklu car, ikkagunaw feriti gravissimi fuq il-persuna ta
Mark Bencini;

(3) fl-istess jum, hin, lok u cirkostanzi kkagunaw offiza gravi fuq il-persuna ta’ Mark Bencini billi
kkagnawlu ksur f'rasu li seta’ jgiblu periklu f'hajtu, jew debbulizza permanenti fis-sahha jew fil-
funzjoni ta’ xi parti tal-gisem kif iccertifikat mit-tabiba Dr. Maria Grech, M.D.;

(4) fl-istess jum, hin, lok u cirkostanzi minghajr il-hsieb li joqtlu jew li jgieghdu I-hajja ta’ haddiehor
f'periklu ¢ar, ikkagunaw offiza hafifa fuq il-persuna ta’ Karl Muscat kif i¢¢ertifikat mit-tabib Dr. S. B.
Das, M.D. (Reg. No. 2141);

(5) fl-istess hin, data, lok u ¢irkostanzi hebbew kontra persuni sabiex jingurjawhom jew jaghmlulhom
il-hsara lil dawn il-persuni jew lil haddiehor kemme-il darba I-fatt ma jkunx jaga’ taht xi disposizzjoni
ohra tal-Kodic¢i Kriminali;

(6) fl-istess hin, data, lof u cirkostanzi ghamlu lil haddiehor ingurji jew theddid mhux imsemmijin
band’ohra f'dan il-Kodic¢i jew jekk kienu pprovokati, ingurjaw b’mod li johrog barra mil-limiti tal-
provokazzjoni;

(7) fl-istess data, hin, u lok, imbottaw lil haddiehor fit-triq biex iweggghuhom jew jinsultawhom;

(8) fl-istess cirkostanzi, data, hin u lok, kisru volontarjament il-bon ordni jew il-kwiet tal-pubbliku
b’ghajjat u glied;

2. Rat in-nota ta’ rinviju ghall-gudizzju ta’ I-Avukat Generali tat-18 ta’ Awissu 2008 fejn iddikjara i,
billi jidhirlu li mill-kumpilazzjoni tista’ tinsab htija (jew htijiet) taht dak li hemm mahsub:

(a) fl-artikoli 214 u 221 tal-Kap. 9 tal-Ligijiet ta’ Malta;
(b) fl-artikolu 338(dd) tal-Kap. 9 tal-Ligijiet ta’ Malta;

(c) fl-artikoli 339(1)(d) u 339(1)(e) tal-Kap. 9 tal-Ligijiet ta’ Malta;
(d) fl-artikoli 382A, 383, 384, 386 u 412C tal-Kap. 9 tal-Ligijiet ta’ Malta;

(e) fl-artikoli 17, 23, 31 u 533 tal-Kap. 9 tal-Ligijiet ta’ Malta;

iddecieda li, kif hemm mahsub fl-artikolu 370(3)(a) tal-Kodi¢i Kriminali, jibghat lill-imsemmi Mark
Meli biex jigi ggudikat mill-Qorti tal-Magistrati bhala Qorti ta’ Gudikatura Kriminali;

3. Rat is-sentenza tal-Qorti tal-Magistrati (Malta) bhala Qorti ta’ Gudikatura Kriminali tal-21 ta’ Frar
2012 fejn dik il-Qorti ma sabitx lill-imsemmi Mark Meli hati skond |-artikolu 214 tal-Kap. 9 tal-Ligijiet
ta’ Malta u minn dik I-imputazzjoni lliberatu, izda sabitu hati skond I-artikoli 212 [recte: 221], 338(dd)
u 339(1)(e) tal-Kap. 9 tal-Ligijiet ta’ Malta, filwaqt illi ddikjarat I-kontravvenzjoni msemmija fl-artikolu
339(1)(d) kompriza fir-reat ikkontemplat fl-artikolu 221, u wara li rat ukoll |-artikoli 382, 383, 384,
386, 412C tal-Kap. 9 tal-Ligijiet ta’ Malta, ikkundannat lill-imsemmi Mark Meli ghall-hlas ta’ multa ta’
€1,165 kif ukoll geghditu taht obbligazzjoni tieghu nnifsu ghall-ammont ta’ €2,000 ghal zmien sena, li
bl-ebda mod ma javvicina, ikellem jew jivvessa lil Dr. Mark Bencini, u dan wara li rat |-artikolu 383
tal-Kap. 9 tal-Ligijiet ta’ Malta. Inoltre I-ewwel Qorti ddikjarat li wara li rat I-artikolu 533 tal-Kap. 9
tal-Ligijiet ta’ Malta, gieset id-Dok. MB esebit mill-esperft Dr. Martin Bajada li jirrigwarda I-griehi
sofferti minn Dr. Mark Bencini, li ghalhekk mhux applikabbli ghall-kaz;

4. Rat ir-rikors ta’ appell ta’ Mark Meli pprezentat fit-2 ta’ Marzu 2012 fejn talab li din il-Qorti
tirriforma s-sentenza appellate billi tikkonfermaha f'dik il-parti fejn illiberatu mill-akkuza taht I-
artikolu 214 tal-Kodici Kriminali u tirrevokaha fil-bqgija jew, alternattivament tvarjah in kwantu
tikkoncerna I-piena;

5. Rat l-atti kollha tal-kawza; rat il-fedina penali aggornata ta’ I-appellant esebita mill-prosekuzzjoni
b’ordni ta’ din il-Qorti; semghet it-trattazzjoni; ikkunsidrat:

6. L-aggraviji ta’ I-appellant huma s-segwenti:

“lli l-ewwel aggravju jikkonsisti fil-fatt li I-esponent gqatt ma seta’ jinstab hati ta’

I-akkuzi migjuba kontrieh. Fl-istadju tad-difiza I-esponent, tramite I-avukat
tieghu, kien gibed I-attenzjoni tal-Qorti ghall-fatt li I-akkuza ta’ ferita fuq il-
persna ma kinitx cara peress li ma kienx gie ndikat min kien is-suppost vittma ta’
dan ir-reat b’hekk kienet qed titpogga f’sitwazzjoni ta’ zvantagg. II-Qorti ma

gablitx ma’ din is-sottomissjoni u osservat li ma kien ged jigi rekat ebda
pregudizzju ghall-esponent.

“Illi jibda biex jinghad li r-reat ta’ offiza volontarja fuq il-persuna huwa
kontenmplat fl-artikolu 214 tal-Kodiéi Kriminali. Id-disposizzjonijiet sussegwenti
jikklassifikaw in-natura tar-reat skond Il-entita’ ta’ I-offiza. Per ezempju fl-artikolu
216 wiehed isib |-offiza gravi, fl-artikolu 218 |-offiza hekk imsejha gravissima, fl-
artikolu 221 I-offiza ta’ natura hafifa u fl-arikolu 220 addirittura I-offiza gravi
segwita bil-mewt. Pero’ r-reat ta’ offiza volontarja fuq il-persuna jibga’ dak
kontemplat fl-artikolu 214.

“Ili jidher ¢éar li meta I-Avukat Generali kien ged jakkuza lill-esponent, fil-
paragrafu (a) tar-rinviju ghall-gudizzju tieghu, bir-reat kontemplat fl-artikoli 214
u 221 tal-Kap. 9 tal-Ligijiet ta’ Malta, huwa kien gieghed jirreferi ghal reat
wiehed — ir-reat ta’ offiza volontarja ta’ natura hafifa. Huwa ghalhekk kontro-
sens lampanti li [-Qorti tillibera lill-esponent mill-akkuza ‘principali’ taht I-artikolu
214 u fl-istess nifs issibu hati taht I-artikolu 212 [recte: 221]. L-artikoli 214 u 221
jikkontemplaw reat wiehed u mhux tnejn. Ir-reat ta’ offiza fuq il-persuna huwa
kontemplat fl-artikolu 214 u galadarba I-esponent gie minnu lliberat il-Qorti
kellha tieqaf hemm u tghaddi ghall-akkuzi I-ohra.

“Nli fi kwalunkwe kaz, I-argument tal-Qorti li galadarba I-esponent ammetta li ‘ta’
lil Muscat iwassal nec¢essarjament ghal htija fir-reat ta’ offiza ta’ natura hafifa,
huwa bl-akbar rispett non sequitur. Ir-reat ta’ offiza ta’ natura hafifa jigi ppruvat
billi s-suggett passiv jispjega x'feriti sofra ghaliex il-fatt wahdu li gala’ dagga ma
jwassalx ghall-konkluzjoni li sofra xi ferita jew feriti. Fil-kaz in dizamina Muscat
ha sehem attiv fi glieda fejn kien hemm involuti xi seba’ persuni u ¢ertament ma
jistax jinghad li |-feriti li sofra gew kawzati mill-esponent.

“llli I-esponent langas ma kellu jinstab hati tat-tliet kontravvenzjonijiet peress li
I-involviment marginali tieghu fl-ewwel in¢ident ma kienx tali li jwassal ghar-
reita” fir-reati kontemplati fl-artikolu 338(dd), 339(1)(d) u 339(1)(e) tal-Kodi¢i
Kriminali.

“Nli fl-ahharnett l-esponent jixtieq jirrileva li ghalkemm fil-mori tal-proceduri
kien talab direzzjoni lill-Qorti tal-Magistrati rigward min kien is-suppost vittma
fir-rinviju ghall-gudizzju ta’ I-Avukat Generali, il-Qorti indirzzat tali kwezit biss fis-
sentenza appellata. Fl-ewwel lok I-esponent umilment jissottometti, fir-rigward
ta’ din il-parti tas-sentenza, li ma tezisti ebda kompetenza tal-Qorti Istruttorja.
Tezisti biss il-kompetenza tal-Qorti tal-Magistrati bhala Qorti ta’ Gudikatura
Kriminali (artikolu 370(1)(3)(4)) u dik tal-Qorti Kriminali (artikolu 436(1)(4)). Fit-
tieni lok jirrileva li |-fatt li ghazel li jaghti x-xiehda tieghu ma ghandha langas
remotament xi forma ta’ ness bejn il-pregudizzju allegat. Fit-tielet lok jirrileva li
¢-Certezza dwar is-suggett passiv ta’ allegat reat hija prerogattiva tieghu
indipendentement minn jekk il-kaz jigix deciz mill-gurati jew minn gudikant.
Finalment, fir-raba’ lok, in kwantu I-Avukat Generali rtira I-ewwel tliet akkuzi —
dawk ta’ tentattiv ta’ omicidju, offiza gravissima u offiza gravi fuq il-persuna ta’
Mark Bencini — I-esponent jinsab sbalordit bl-osservazzjoni tal-Qorti li I-artikoli
ndikati fir-rinviju ghall-gudizzju, b’mod generali, jirriflettu I-akkuza originali.”

7. Din il-Qorti tibda biex tosserva illi fis-sentenza taghha I-ewwel Qorti qalet: “Del resto I-Artikoli,
ghalkemm verament huma I-akkuza migjuba, b’mod generali jirriflettu |I-akkuza originali li taghha
jkun gieghed jirrispondi l-imputat fl-interrogatorju.”

8. Issa bhalma qalet din il-Qorti diversament presjeduta fl-Appell Kriminali fl-ismijiet lI-Pulizija v.
Michael Carter deciz fis-7 ta’ Dicembru 2001, meta “r-rinviju ghall-gudizzju jsir skond is-subartikolu
(3) tal-Artikolu 370 (u allura wiehed ged jitkellem fuq ghall-anqas reat wiehed, fost dawk imputati, li
huwa ta’ kompetenza tal-Qorti Kriminali), in-nota ta’ rinviju ghall-gudizzju tassumi rwol simili ghal

dak ta’ |-att ta’ akkuza quddiem il-Qorti Kriminali. Fin-nota ta’ rinviju ghall-gudizzju skond I-Artikolu

370(3) ma jistghux jizdiedu reati li dwarhom ma tkunx saret il-kumpilazzjoni; I-Avukat Generali,

naturalment, jista' jnaggas reat jew reati u anke jzid skuzanti. Bhal fil-kaz tal-att ta’ akkuza, jekk fin-

nota ta’ rinviju ghall-gudizzju taht I-imsemmi Artikolu 370(3) I-Avukat Generali jakkuza il xi hadd
bhala awtur ta’ reat, il-Qorti tal-Magistrati, wara li tkun akkwistat il-kompetenza bil-kunsens ta’ |-
akkuzat (Art. 370(3)(c)), tista' ssibu hati ta’ tentattiv ta’ dak ir-reat, jew ta’ reat iehor anqas gravi izda
kompriz u involut f'dak ir-reat, jew bhala komplici f'dak ir-reat" (sottolinear ta’ din il-Qorti).

9. Fil-kaz in ezami huwa evidenti li bir-rinviju ghall-gudizzju tat-18 ta” Awissu 2008 maghmul skond is-
subartikolu (3) ta’ l-artikolu 370 tal-Kap. 9, meta fil-paragrafu (a) I-Avukat Generali ¢éita I-artikoli 214
u 221 tal-Kap. 9 tal-Ligijiet ta’ Malta huwa kien gieghed jiddikjara illi mill-atti tal-kumpilazzjoni dehrlu
li tista’ tinsab htija (jew htijiet) tar-reat ta’ offiza fuq il-persuna (skond I-artikolu 214) liema offiza hi

ta’ natura hafifa (skond I-artikolu 221). L-artikolu 214 fil-fatt huwa l-artikolu li jikkontempla r-reat ta’
offiza fuq il-persuna. L-artikoli sussegwenti mbaghad jiddistingwu ghall-finijiet ta’ piena bejn offiza

gravi, offiza gravissima u offiza hafifa. Galadarba I-Avukat Generali, fin-nota ta’ rinviju tieghu, abbina

Pagna 5 minn 9
Qrati tal-Gustizzja



Kopja Informali ta' Sentenza

|-artikolu 214 ma’ l-artikolu 221, dan ifisser illi kien qieghed jakkuza lill-appellant Mark Meli li kkawza
offiza ta’ natura hafifa. Fl-akkuza originali, |-appellant kien gie akkuzat permezz ta’ I-ewwel tliet
imputazzjonijiet bir-reati ta’ tentattiv ta’ omicidju ta’ Mark Bencini (I-ewwel imputazzjoni), li kkaguna
offiza ta’ natura gravissima fuq Mark Bencini (it-tieni imputazzjoni), u li kkaguna offiza ta’ natura
gravi fug Mark Bencini (it-tielet imputazzjoni). Permezz tan-nota ta’ rinviju, dawn it-tliet
imputazzjonijiet gew irtirati, bhalma giet irtirata wkoll I-imputazzjoni li mbotta lil haddiehor fit-triq
biex iweggaghhom jew jinsultahom (is-seba’ imputazzjoni). L-Avukat Generali ma ndikax fin-nota ta’
rinviju tieghu jekk kienx gieghed jaddebita r-reat ta’ offiza hafifa fir-rigward ta’ Karl Muscat biss jew
inkella anke fir-rigward ta’ Mark Bencini (bhala reat kompriz u involut fl-imputazzjonijiet originali
dedotti). Fi kwalunkwe kaz, galadarba fis-sentenza taghha I-ewwel Qorti ddikjarat li mill-provi ma
kienx jirrizulta illi I-appellant ikkaguna griehi lil Mark Bencini u lliberatu minn dik li sejhet “l-akkuza
princ¢ipali taht l-artikolu 214”, dan ifisser illi ma kienet ged issib lill-appellant hati ta’ ebda forma ta’
offiza fug Mark Bencini.

10. L-appellant sa ¢ertu punt ghandu ragun jghid illi huwa kontro-sens illi -ewwel Qorti tillibera mill-
“akkuza principali” mbaghad issib htija taht I-artikolu 221. Difatti ma kinitx korretta I-ewwel Qorti
meta spezzettat il-paragrafu (a) fin-nota ta’ rinviju bhala li I-artikolu 214 japplika ghal offiza/i fug
Mark Bencini u l-artikolu 221 ghal offiza/i fuq Karl Muscat. Peress illi fl-akkuza originali kien hemm
imputazzjoni wahda li permezz taghha l-appellant kien qgieghed jigi akkuzat li kkommetta offiza ta’
natura hafifa fuq Karl Muscat, jidher illi I-Avukat Generali kellu ' mohhu li jzomm ferm dik |-
imputazzjoni. Certament |-Avukat Generali seta’ kien aktar ¢ar fin-nota ta’ rinviju tieghu billi
jikspecifika ghal liema allegat vittma kien gieghed jaddebita dawn I-artikoli lill-appellant. Issa, fil-
konsiderazzjonijiet taghha l-ewwel Qorti ghamlet distinzjoni netta bejn Mark Bencini u Karl Muscat,
u filwagt illi lliberat lill-appellant minn kwalunkwe htija fil-konfront ta’ Mark Bencini, hija sabet htija
ta’ l-appellant fil-konfront ta’ Karl Muscat. In-nuggas ta’ I-ewwel Qorti kien illi, fir-rigward ta’ Karl
Muscat indikat biss I-artikolu 221 (li hija erronejament indikat bhala 212) u ma rreferietx ukoll ghall-
artikolu 214. Mhuwiex il-kaz, pero’, li tigi annullata s-sentenza. Ghalhekk, dak li din il-Qorti trid
taghmel issa, wara li ghamlet dawn l-osservazzjonijiet preliminari, hu li tiddetermina jekk lI-ewwel
Qorti ghamlitx apprezzament tajjeb tal-fatti meta sabet htija ta’ I-appellant fil-konfront ta’ Karl
Muscat.

11. Minn dak li jirrizulta lil din il-Qorti mill-provi hu li fil-jum in kwistjoni kien hemm zewg incidenti.
Fl-ewwel in¢ident ma jirrizultax illi I-appellant ghamel xi offiza fuq Karl Muscat izda, skond Karl
Muscat, l-appellant hebb ghalih u ghajru. Mill-banda I-ohra |-appellant I-ewwel jghid illi kien Karl
Muscat li ghajru, beda ji¢éaglaq qisu boxer, u tah dagqga ta’ ponn fug wi¢éu, u meta hu mar biex itieh
daqqa ta’ ponn, Muscat tah ohra fuq ix-xedaq. Aktar tard fix-xiehda tieghu, pero’, jghid illi seta’
ghajjar lil Muscat ukoll. Fit-tieni incident, skond Karl Muscat, lI-appellant u iehor li kien ta dagga ta’
ponn lil Mark Bencini gabzu fugu u bdew ituh bil-ponn, nizzluh ma’ |-art u bagghu ituh sakemm
wagfu. Karl Muscat jghid li kull ma kellu “naqra daqgiet u grif fug wara l-iktar li kelli”. Mic-certifikat
mediku, ikkonfermat mit-tabib Dr Satya Das, jirrizulta fil-fatt illi kellu “multiple abrasions over lower
lip, left cheek, right arm and forearm” u “tenderness over forehead and left renal angle”. Dawn I-
offizi gew deskritti bhala ta’ natura hafifa. Mill-banda I-ohra l-appellant jghid illi f’'dan it-tieni

in¢ident, wara li Mark Bencini kien gala’ daqqa u spi¢ca ma’ I-art, Karl Muscat ta daqgqga lil min
allegatament kien ta daqgqa lil Bencini u kien qisu gej jigri ghal fuq l-appellant; I-appellant beda jersaq
lura u fil-hin dahal Karl Ebejer li gabez fug Muscat u bdew jitremblu ma’ I-art. L-appellant jghid illi
malli ra lil Karl Ebejer taht Muscat, mar jaghti dagga lil Muscat minn fuq u ngalbu, b’Karl Ebejer li gie
fug. Fejn ta d-daqqa lil Muscat ma jiftakarx. Dan ghamlu biex jiddefendi lil Karl Ebejer.

12. Huma evidenti kuntrasti bejn dak li xehed |-appellant u dak li xehed Karl Muscat. Fid-dawl tal-
provi kollha migjuba quddiem l-ewwel Qorti, pero’, din il-Qorti ma tarax kif I-appellant jista’ jkun
mehlus minn kull responsabbilta’. Hekk, per ezempju, dwar |-ewwel in¢ident, seta’ kien hemm ¢ertu
provokazzjoni da parti ta’ Karl Muscat, izda xorta l-appellant hebb ghalih (din il-Qorti taghmilha cara
li 'dan l-ewwel incident I-appellant ma kkawza |-ebda offiza fug Karl Muscat) u ghajru. Imbaghad, fir-
rigward tat-tieni incident, ghalkemm ma gietx specifikata |-offiza li allegatament ghamel I-appellant
fuqg Karl Muscat, daqqa ta’ ponn invarjabilment tikkawza, almenu, tenderness. U hawn d-daqqa
kienet sufficjenti biex minn sitwazzjoni fejn Karl Ebejer kien taht Karl Muscat, wara din id-daqqga ta’
ponn il-posizzjoni ta’ dawn iz-zewg persuni giet invertita, skond il-verzjoni ta’ I-appellant stess.
Jigifieri ma jistax jinghad illi tali dagga ma kkawzat I-ebda offiza fuq Karl Muscat. L-appellant jghid illi
dik id-dagga taha biex jiddefendi lil Karl Ebejer. Dan jista’ jkun minnu izda ma jezimiehx mir-
responsabbilta’ stante li t-tieni incident, jew sensiela ta’ inc¢identi, sehhew minhabba konfrontazzjoni
spropozita. Ghalhekk din il-Qorti hi tal-fehma illi I-appellant seta’ jinsatb hati li kkawza offiza hafifa
fuqg il-persuna ta’ Karl Muscat, li hebb ghalih u ghajru u anke li kiser il-bon ordni jew kwiet tal-
pubbliku. Naturalment i¢-Cirkostanzi kollh tal-kaz jittiehdu in konsiderazzjoni fid-determinazzjoni tal-
piena approprjata.

13. Dwar it-tieni aggravju l-appellant jghid hekk:

“Illi t-tieni aggravju jikkonsisti fil-fatt li, minghajr pregudizzju ghall-ewwel
aggravju, galadarba jidher li I-akkuza fir-rigward ta’ Mark Bencini giet irtirata
mill-Avukat Generali u galadarba l-istess Qorti ma rriskontrat ebda htija fl-
esponent fir-rigward ta’ I-imsemmi Bencini, allura ma setghet gatt tgieghdu taht
obbligazzjoni skond I-artikolu 383 li bl-ebda mod ma javvicina, ikellem jew
jivvessa lill-istess Bencini.

“Illi le-sponent la gie akkuzat (fir-rinviju ghall-gudizzju) u wisq angas misjub hati
ta’ xi reat fil-konfront ta’ Mark Bencini. Ghalhekk ma setghet qatt issir I-
obbligazzjoni li effettivament saret.”

Pagna 7 minn 9
Qrati tal-Gustizzja



Kopja Informali ta' Sentenza

14. Dwar dan it-tieni aggravju l-appellant ghandu perfettament ragun. L-ewwel Qorti ma setghet
gatt torbot lill-appellant b’obbligazzjoni biex bl-ebda mod ma javvicina, ikellem jew jivvessa lil Mark
Bencini meta hija ma rriskontrat fl-appellant I-ebda htija fir-rigward ta’ dan Mark Bencini.

15. It-tielet aggravju ta’ I-appellant huwa dwar il-piena. Huwa jghid:

“Ili jibda biex jinghad li minhabba cirkostanzi li forsi wiehed ahjar ma jidholx
fihom, |-esponent ghadda kumpilazzjoni bl-akkuza ta’ tentattiv ta’ omicidju
nonostante li minn imkien ma rrizulta li kien hemm xi hjiel ta’ prova ta’ dan.
Proprju minhabba f'hekk I-esponent ghamel xahrejn taht house arrest. L-
esponent gie soggett ghal kundizzjonijiet bhal hin ta’ rinkazar ghal fug minn
sentejn, iffirmar fl-ghassa tal-pulizija u restrizzjonijiet serji fuq is-safar. L-
esponent kien u ghadu persuna b’kondotta nadifa. Bilkemm hemm ghalfejn
jinghad li I-Avukat Generali gustament llimita |-kaz tieghu, wara d-debita
kumpilazzjoni, ghal akkuzi fil-gurisdizzjoni ta’ seduta tad-distrett! Ghalhekk
jinghad bl-akbar rispett li dawn il-fatturi messhom ittiehdu in konsiderazzjoni
mill-Qorti tal-Magistrati fl-erogazzjoni tal-piena.”

16. Din il-Qorti, wara li gieset dawn is-sottomissjonijiet ta’ I-appellant, wara li kkunsidrat ic-
cirkostanzi tal-kaz, wara li rat li I-kondotta ta’ I-appellant ghadha wahda kompletament nadifa (kif
jirrizulta mill-fedina penali aggornata), u wara li gieset dak li galet f'paragrafu tnax (supra), tqis illi
ghandha tittratta ma’ l-appellant b’mod alternattiv.

17. Ghal dawn il-motivi tiddeciedi billi tirriforma s-sentenza appellata, tirrevokaha in kwantu
kkundannat lill-appellant ghall-hlas ta’ multa ta’ €1,165 kif ukoll in kwantu qeghditu taht
obbligazzjoni tieghu nnifsu ghall-ammont ta’ €2,000 ghal Zmien sena, li bl-ebda mod ma javviéina,
ikellem jew jivvessa lil Dr. Mark Bencini, u dan wara li rat I-artikolu 383 tal-Kap. 9 tal-Ligijiet ta’
Malta, u minflok, a tenur ta’ |-artikolu 22 tal-Kap. 446 tal-Ligijiet ta’ Malta, tilliberah bil-kondizzjoni li
ma jaghmilx reat iehor sa zmien sitt xhur millum. Tikkonferma s-sentenza appellata fil-bgija. Din il-
gorti fissret lill-hati bi kliem li jiftiehem sew li jekk huwa jaghmel xi reat iehor matul il-perijodu ta’
liberazzjoni kondizzjonata, huwa jkun jista’ jinghata sentenza ghar-reati originali.

Pagna 8 minn 9
Qrati tal-Gustizzja

< Sentenza Finali >

Pagna 9 minn 9
Qrati tal-Gustizzja



